
1.
Опис на состојбите во областа и дефинирање на проблемот

1.1
Опис на состојбите
Со Законот за нус – производи од животинско потекло се уредуваат правилата за нус - производите од животинско потекло и производите добиени од нив во врска со јавното здравје и здравствените правила за животните како би се спречиле и намалиле ризиците поврзани со тие производи за јавното здравје и здравјето на животните. 
1.2
Причини за проблемите кои се предмет на разгледување
Со постојниот Законот за нус – производи од животинско потекло („Службен весник на Република Македонија” бр. 113/07, 144/14, 149/15 и 53/16) се изврши транспонирање на тогашната Регулативата Бр.  1774 / 2002 на Европскиот Парламент и Совет од 3 октомври 2002 година за утврдување на здравствените правила во врска со нус – производите од животинско потекло кои не се наменети за исхрана на луѓето. Меѓутоа, имајќи ги во предвид измените во законодавството на Европската Унија и донесувањето на две нови регулативи, Регулативата (ЕЗ) Бр. 1069/2009 на Европскиот Парламент и Советот од 21 октомври 2009 година за утврдување на здравствени правила за нус - производи од животинско потекло и производите добиени од нив кои не се наменети за исхрана на луѓето и за укинување на Регулативата (ЕЗ) бр. 1774/2002 (регулатива за нус - производи од животинско потекло) и Регулативата (ЕУ) Бр. 142 / 2011 на Комисијата од 25 февруари 2011 година за спроведување на Регулативата (ЕЗ) Бр. 1069/2009 на Европскиот Парламент и на Советот за утврдување на здравствените правила во однос на нус - производи од животинско потекло и добиените производи од нив кои не се наменети за исхрана на луѓето и за спроведување на Директива 97/78/EЗ на Советот во однос на одредени примероци и предмети кои се изземени од гранични ветеринарни проверки според истата директива, постоечкиот Закон за нус – производи од животинско потекло не ги рефлектира во целост новите воспоставени начела во оваа област во Европската Унија.
Со предлог Законот за нус – производи од животинско потекло се врши и понатамошно уредување на постапките за регистрирање и одобрување на објектите и операторите со нус – производи од животинско потекло и издавањата на согласности за различни активности, како и детално се пропишуваат документите кои правните лица треба да ги приложат до Агенцијата за храна и ветеринарство за регистрирање или одобрување на објекти и оператори со нус – производи од животинско потекло и издавање на согласности.
2. 
Цели на предлог регулативата
Цели на предлог регулативата е да се изврши транспонирање на релевантните EU Acqies во националното законодавство и се врши понатамошно уредување на барањата во врска со регистрирање или одобрување и издавање на согласности на објекти и оператори со нус производи од животинско потекло.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да се постигне соодветен степен на хармонизирање и транспонирање на Европското законодавство во националното законодавство што е во спротивност со обврските кои произлегуваат од Спогодбата за стабилизација и асоцијација склучена меѓу Европската заедница и нејзините земји членки од една страна и Република Македонија од друга страна. 

Исто така, постапките за одобрување или регисттрација и издавање на согласности на операторите со нус – производи од животинско потекло нема да бидат соодветно уредени и ќе претставуваат кочница за спроведување на едно од основните стремежи на законот, односно овозможување на фер и непречена трговија, како и заштита на интересите на потрошувачите.
3.2
Опис на можните решенија (опции) за решавање на проблемот
Со новите правни норми и начела попрецизно се регулираат здраствените барања за одредени нус - производи од животинско потекло, се прошируваат можностите за употреба на нови технологии во искористувањето на нус – производите од животинско потекло, се воведува нов пристап во вршењето на официјалните контроли со кои се засилува правната сигурност на операторите согласно барањата од Европското законодавство и ќе се утврди постапката за регистрирање или одобрување и издавање на согласности на операторите со нус – производи од животинско потекло со поблиско специфицирање на потребната документација која треба да се приложи кон барањето.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија
Новиот Закон за нус – производи од животинско потекло овзможува правна рамка за соодветно управување со нус – производите од животинско потекло со што ќе се поддржи економската ситуација во земјата. Се имплементација на Законот се овозможува широка употреба на нус – производите од животинско потекло како суровини за повторната употреба или рециклирањето, ќе се овозможи да се замени дел од енергијата која се увезува од трети земји, ќе се основа секторот за „зелена економија“, ќе се намалат економските загуби заради можни болести кај животните и ќе се подобри довербата кај потрошувачите.
Со имплементација на новиот закон, операторите со храна подобро ќе се  подготват за пристап на пазарот во Европската унија, а конкурентноста на индустријата за храна ќе се зголеми бидејќи истат  нема да се темели само врз основа на можноста да се спроведат правилата на Европската унија во однос на храната, туку и врз основа на тоа колку се во состојба да ги прошират своите можности со минимизирање на нус – производите од животинско потекло, намалување на економското влијание за нивно отстранување па дури и создавање приход од нив.
Новиот Закон за нус – производи од животинско потекло ќе ги олесни административните постапки со самото тоа што прецизно се набројува потребната документација која треба да биде приложена од страна на операторите со нус – производите од животинско потекло при поднесување на барање за нивна регистрација или одобрување и издавање на согласности.
Трошоците за спроведување на горе наведените постапки остануваат на товар на операторите со нус – производи од животинско потекло.
4.2
Фискални влијанија
Новиот Закон за нус – производи од животинско потекло нема фискални влијанија, односно не се потребни дополнителни финансиски средства за негово спроведување. 
4.3
Социјални влијанија
Со Законот за нус – производи од животинско потекло ќе се обезбеди подобра заштита на здравјето на луѓето и животните, правна сигурност на операторите кои се предмет на официјалните контроли и почитување на јасниот интерес на граѓаните за безбедна употреба на нус – производите од животинско потекло на одржлив начин за различни цели.
4.4
Влијанија врз животната средина
Со целосната имплементација на Законот за нус – производи од животинско потекло ќе се подобрат условите за заштита на животната средина. 

4.5
Административни влијанија и трошоци – 

а) трошоци за спроведување 
Не се потребни дополнителни трошоци за спроведување на законот. Потребните трошоци ќе се покријат од предвидениот буџет на Агенцијата за храна и ветеринарство.
б) трошоци за почитување на регулативата
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување

Побарано е мислење по нацрт текстот на предлог Законот за нус – производи од животинско потекло од Секретаријат за законодавство, од Министерството за финансии, од од Министерството за земјоделство, шумарство и водостопанство и од Министерството за информатичко општество и администарција.
5.2
Преглед на добиените и вградените мислења 

/
5.3
Мислењата кои не биле земени предвид и зошто

/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со Законот за нус – производи од животинско потекло се врши понатамошно транспонирање на EU Acquies во националното законодавство и се утврдува постапката за регистрација или одобрување и издавње на согласности на операторите со нус – производи од животинско потекло.
6.2
Ризици во спроведувањето и примената на секое од можните решенија (опции)

Доколку не се донесе Законот за нус – производи од животинско потекло нема да бидат исполнети обврските за транспонирање на релевантното законодавство на ЕУ во националното законодавство и исто така, нема да има јасна утврдена постапка за регистрација или одобрување и издавање на согласности на операторите со нус – производи од животинско потекло.
6.3
Препорачано решение со образложение

Се препорачува донесување на Законот за нус – производи од животинско потекло со цел транспонирање и подготовка за имплементација на соодветното законодавство на Европската унија во националното законодавство, како утврдување на постапката за регистрација или одобрување и издавање на согласности на операторите со нус – производи од животинско потекло со цел овозможување на фер и непречена трговија, како и заштита на интересите на потрошувачите.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема потреба од менување на други закони, додека во врска со постоечките подзаконски акти истите ќе бидат донесени според новиот закон. 
7.2
Потребни подзаконски акти и рок за нивно донесување

Со нацрт Законот за нус – производи од животинско потекло е предвидено донесување на подзаконски акти. Се очекува во рок од 12 месеци по донесувањето на законот истите да се усвојат.
Подзаконски акти кои произлегуваат од предметниот закон се:

1) Решение за определување на крајната точка во ланецот на производство на одредени производи добиени од нив, освен на тие од увоз.

2) Решение за определување одредени нуспроизводи од животинско потекло како специфичен ризичен материјал од аспект на ТСЕ;
3) Правилник за поблиските  услови,  начинот  и  постапката  за спроведување  и  примена  на  забраните  за  употреба  на  одредени  нуспроизводи  во исхраната  на  животните,  како  и  посебните  услови  кои  треба  да  ги  исполнуваат нуспроизводите во исхраната на животните при увоз и извоз;
4) Правилник за посебните технички услови за постапување и нештетно отстранување на специфично ризичниот материјал;
5) Правилник за поблиските услови, начинот и постапките за спроведување и примена на ограничувањата за употреба на одредени нуспроизводи и употребата на одредени технички производи од нуспроизводи од животинско потекло и нивните деривати;
6) Правилник за посебните правила за примероци за истражување и дијагостика, трговските примероци и изложбените предмети;
7) Правилник за посебните правила за исхрана на животните;
8) Правилник за посебните правила за собирање и нештетно остранување и на други начини нештетно отстранување;
9) Правилник за барањата за водење на евиденцијата и идентификацијата на нуспроизводите од животинско потекло и производите добиени од нив;
10) Правилник за формата, содржината и начинот на објавување на регистрите;
11) Правилник за општите и посебните барања кои се применуваат на одредени одобрени и регистрирани објекти и погони во однос на производството на храна за домашни миленици, постапките со нус производи од животинско поекло по нивното собирање, складирањето на производите добиени од нив, работата на регистрираните оператори, аеробното зреење и складирање на свињи угинати на фармите на потекло и одреден друг материјал од свињи со последователно палење или согорување и хидролиза со последователно нештетно отстранување;
12) Правилник за општите барања за преработка и ставање во промет на добиените производи од нив и готовите производи кои можат да се користат за исхрана на животните, посебните барања за преработени животински протеини и други производи добиени од нив и барања за одредена храна за риби и риболовни мамки;
13) Правилник за барањата за органски ѓубрива и подобрувачи на почвата;
14) Правилник за условите за увоз и транзит на меѓупроизводи - производи добиени од нив на кои се применува друго законодавство;
15) Правилник за општите и посебни барања за храна за домашни миленици и други производи добиени од нив;
16) Правилник за посебните барања за увоз и транзит на Категорија 3 материјали и производи добиени од нив наменети за употреба во ланецот на исхрана на животните освен употреба како храна за домашни миленици или храна за крзнени животни, нус производи од животинско потекло и производи добиени од нив за употреба надвор од ланецот на исхрана на животните од тов освен крзнените животни, одредено движење на нус производите од животинско потекло и посебни правила за одредени примероци;
7.3
Органи на државната управа, државни органи и други органи надлежни за спроведување

Надлежен орган за спроведување на Законот за нус - производи од животинско потекло е Агенцијата за храна и ветеринарство.
7.4
Активности за обезбедување на ефикасно спроведување на предлогот на закон

За спроведување на законот ќе се спроведат обуки и советувања со заинтересирани страни како и други соодветни активности заради обезбедување на ефикасно имплементирање на законот.  

8.
Следење и евалуација

8.1 
Начин на следење на спроведувањето 

Надлежен орган за спроведување на управните и стручните работи од Законот за нус – производи од животинско потекло е Агенцијата за храна и ветеринарство.

Спроведувањето на законот и ефектите од истиот ќе се врши континуирано со остварување на средби, посети и контроли на операторите со нус – производи од животинско потекло и другите засегнати страни, како и остварување на средби, контакти и интервјуа со засегнатите страни при увозот, ставањето во промет, производството и дистрибуцијата на нус – производите од животинско потекло.

8.2
Евалуација на ефектите од предлогот на закон и рокови 

Евалуација на ефектите ќе се врши една година по денот на влегување во сила на законот во рамките на надлежните сектори од Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

· спроведените официјални контроли и наодите од истите;

· бројот на регистрирани и одобрени оператори со нус – производи од животинско потекло чие барање при поднесувањето во Агенцијата за храна и ветеринарство е придружено со сите релевантни документи;
· и други работи кои се предмет на уредување на овој закон.

Изјава од директорот на Агенцијата за храна и ветеринарство
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
	Датум: _____________
	.
.............................................................

потпис на директор на 

Агенција за храна и ветеринарство


Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                          потпис на министерот 

